
ABSTRAK

Bilangan muallaf di Malaysia semakin bertambah rentetan daripada
perkembangan dakwah yang semakin pesat dan usaha yang tidak henti-
henti daripada pendakwah-pendakwah. Trend penambahan muallaf
dari semasa ke semasa menjadikan peranan dan tanggungjawab insitusi
zakat semakin besar dan penting. Golongan muallaf merupakan asnaf
yang layak menerima zakat sebagaimana yang disebut dalam al-Quran.
Justeru, kajian ini akan mengenal pasti skim-skim bantuan zakat yang
disediakan oleh institusi zakat di Malaysia kepada muallaf. Kajian ini
juga bertujuan untuk menganalisis skim-skim yang disediakan termasuk
isu-isu yang dihadapi dalam perlaksanaan skim tersebut. Hasil kajian
mendapati bahawa terdapat banyak skim bantuan zakat yang
disediakan oleh Pusat Zakat Negeri dan Majlis Agama Islam Negeri
sama ada secara umum atau terperinci. Skim-skim tersebut
memfokuskan kepada bantuan sosial, ekonomi, kebajikan, pendidikan
dan dakwah. Isu utama berkaitan perlaksanaa skim ini adalah
kurangnya pengetahuan muallaf terhadap skim-skim yang disediakan
disebabkan oleh penyampaian maklumat yang kurang berkesan.
Implikasi daripada kajian ini dapat membantu institusi zakat dalam
memantapkan pengurusan agihan zakat kepada muallaf dan
penyampaian maklumat tentang skim bantuan yang lebih efektif dan
berkesan.
Kata kunci: Muallaf, Skim, Bantuan, Zakat

IKertas Kerja ini dibentangkan di Seminar Antarabangsa Masjid Zakat & Waqaf 2014 (I-MAF), pada 1-2

ini adalah sebahagian daripada hasil penyelidikan yang telah diluluskan dan dibiayai oleh Universiti Sains Islam
Malaysia (USIM) di bawah Geran Kompetitif USIM, kod penyelidikan: PPP/UTG-0213/FSU/30/13013.
Setinggi-tinggi penghargaan diucapkan kepada Universiti Sains Islam Malaysia yang telah membiayai
penyelidikan ini dan sentiasa memberikan sokongan dan galakan dalam usaha menyempurnakan penyelidikan
ini.

PENDAHULUAN
Allah SWT telah meletakkan kedudukan asnaf muallaf dalam al-Quran (Surah al-Taubah:60) sebagai
penerima zakat pada posisi keempat dimulai asnaf fakir, miskin, amil dan muallaf yang disebut
sebagai "muallafah qulubuhum”. Walau bagaimanapun, istilah “muallafah qulubuhum” jarang sekali
digunakan sama ada dalam penulisan ilmiah mahupun penggunaan harian oleh orang awam yang
pada kebiasaannya menggunakan istilah "muallaf”.
Matlamat utama pengagihan zakat kepada asnaf muallaf adalah untuk mendekatkan lagi hati-hati
mereka yang telah dijinakkan kepada Islam. Diharapkan dengan pemberian zakat, kebajikan mereka
akan lebih terjaga sekaligus dapat menjadi instrumen dakwah yang berkesan. Sebagai objek dakwah,
para ulama’ dulu dan kini berselisih pendapat tentang pendefinisian "muallaf’. Namun, mereka
bersepakat bahawa golongan ini adalah mereka yang baru memeluk agama Islam dan keimanan
mereka masih lagi lemah. Di Malaysia, pelbagai skim bantuan kepada asnaf muallaf ini
diperkenalkan. Fokus kajian ini adalah untuk mengenal pasti skim-skim bantuan zakat kepada
muallaf yang diaplikasikan di setiap institusi zakat di Malaysia termasuk menganalisa serta
mencadangkan penambah baikan terhadap skim-skim tersebut.
DEFINISI MUALLAF
Definisi Muallaf Menurut Bahasa
Muallaf berasal daripada perkataan allafa yang mempunyai pelbagai maksud. Antaranya menjadikan
sesuatu angka itu seribu, mengumpulkan sesuatu antara satu dengan yang lain dan mengarang buku
(Ibn Manzur, 1996:179-181).
Menurut al-Marbawi, muallaf bermaksud orang yang baru (memeluk) Islam iaitu berasal daripada
perkataan alifa, ya’lifu, ilfan. Alifahu pula bermaksud suka atau gemar ia akan dia atau menjinaki.
Manakala allafa baynahum bermaksud memperkasihkan antara mereka itu (Al-Marbawi, t.th: 26).
Muallaf bermaksud orang yang baru memeluk agama Islam, saudara baru (Kamus Dewan Edisi
Keempat, 2010: 1046)
Definisi Muallaf Menurut Empat Mazhab
Kebanyakan fugaha’ mazhab Hanafi tidak menjelaskan definisi muallaf dengan jelas. Menurut Al-
Kasani “muallafah qulubuhum (yang dijinakkan hatinya) dikatakan: sesungguhnya mereka adalah
pemimpin Quraisy dan pahlawan Arab seperti Abu Sufyan bin Harb, Safwan bin Umayyh, al-Aqra’ bn
Habis, ‘Uyaynah bin Hisn al-Fazari, al-‘Abbas bin Mirdas al-Salmi, Malik bin ‘Awf al-Nadri, Hakim bin
Hizam dan mereka mempunyai kuasa, kekuatan dan pengikut yang ramai (Al-Kasani, t.th).
Menurut mazhab Maliki, terdapat dua definisi muallaf iaitu:
a) Orang kafir yang diberikan zakat supaya memeluk Islam.
b) Orang yang baru memeluk agama Islam, lalu diberikan zakat supaya pegangan agamanya
semakin kuat (Al-Dusuqi, t.th).
Mazhab Shafii mendefinisikan muallaf sebagai orang yang dijinakkan atau dilembutkan hatinya yang
telah memeluk Islam (Al-Shafi’l, t.th). Ini menunjukkan definisi muallaf bagi mazhab Shafii terbatas
kepada Muslim sahaja.
Takrif muallaf bagi mazhab Hanbali adalah seperti berikut:
a) Pemimpin kafir yang memimpin suatu kaum atau kumpulan yang diharapkan agar memeluk
Islam atau diharapkan menghentikan kejahatannya.
b) Orang Islam yang diharapkan dapat menguatkan keimanannya dengan pemberian zakat.
¢) Pemimpin Muslim;
e Yang diharapkan agar para pengikutnya akan memeluk Islam.
e Yang dapat menggalakkannya supaya berjihad dan membela orang Islam.
e Yang diharapkan dapat menghentikan kejahatannya.
Yang diharapkan dapat menimbulkan kekuatan untuk mengutip zakat daripada mereka yang enggan
membayar zakat (Al-Bahuti, 1982).
Definisi Muallaf Menurut Tafsiran Kontemporari

Proceeding of the International Conference on Masjid, Zakat and Waqf (IMAF 2014)
(e-ISBN 978-967-13087-1-4). 1-2 December 2014, Kuala Lumpur, MALAYSIA. Page 2



Terdapat pandangan ulama mutakhir yang cuba menggabungkan beberapa pentafsiran klasik lalu
disesuaikan dengan keadaan kontemporari. Antaranya pandangan al-Qaradawi yang menyatakan
bahawa muallaf ialah orang yang dilembutkan hatinya dengan harapan mereka akan condong
kepada Islam atau menguatkan imannya atau menghentikan kejahatan mereka terhadap orang Islam
atau diharapkan dapat mengambil manfaat mereka semasa mempertahankan diri daripada mereka
atau menolong mereka semasa menentang musuh mereka dan sebagainya (Al-Qardawi, 2000 : 594).
Menurut ‘Umar al-Ashgar, muallaf ialah mereka yang digerakkan hatinya kepada agama Islam
dengan cara memuliakan mereka dengan pemberian, atau mereka yang iman di hatinya belum
kukuh, lalu diberikan harta zakat pada kadar yang boleh memantapkan dan menggembirakan
mereka dan keluarga mereka terhadap Islam (‘Umar Al-Ashgar, 2000: 651). Pentafsiran ini
memasukkan satu unsur baru berbanding pentafsiran lain iaitu unsur kadar. Kadar yang
dimaksudkan ini hendaklah mencapai tahap kifayah sehingga memenuhi matlamat pemberian
tersebut.

Terdapat juga ulama kontemporari yang tidak memberikan pentafsiran yang jelas tentang muallaf.
Antaranya ialah Wahbah al-Zuhayli yang menyatakan muallaf sebagai mereka yang lemah hatinya
terhadap Islam, lalu diberikan zakat untuk menguatkan pegangan mereka terhadap Islam (Wahbah
al-Zuhayli, 1996:871). Penggunaan perkataan “antaranya” memberikan gambaran bahawa
pentafsiran tersebut terbuka kepada lebih banyak unsur dan ciri lain selain daripada yang
dinyatakan.

Berdasarkan kepada penafsiran definisi mullaf di atas, ia jelas menunjukkan bahawa muallaf ialah
mereka yang dijinakkan hatinya atau yang diharapkan kecenderungan hatinya untuk menerima Islam
atau mereka yang baru memeluk Islam dan belum kukuh Islamnya. Pendefinisian ini melayakkan
mereka menerima bantuan zakat yang telah disediakan oleh institusi zakat dengan pelbagai skim
dan kadar sebagaimana yang telah ditetapka oleh pihak yang bertanggungjawab.
HAD TEMPOH MUALLAF MENGIKUT NEGERI

Jadual 1: Had Tempoh Panggilan Muallaf Mengikut Negeri

Bil Negeri Tempoh

1 | J/K Fatwa Kebangsaan Tiada (lkut uruf)

2 | Perlis Tiada

3 | Perak Tiada

4 | Kedah Tiada

5 | Pulau Pinang Tiada

6 | Selangor 5 Tahun

7 | Negeri Sembilan Tiada

8 | Melaka Tiada

9 | Johor Tiada tempoh (ikut penghayatan agama)

10 | Pahang 7 Tahun

11 | Terengganu 7 Tahun

12 | Kelantan Tiada tempoh

13 | Sabah Tempoh asas 5 tahun dan boleh ke 7 tahun
Tiada (mereka yang telah bertahun-tahun memeluk Islam

14 | Sarawak tidak diiktiraf stazai muallaf lagi)

Sumber: Rawi Nordin, Abdullah Said, Hassan Bahrom, Noormala Rabu, Abd Gafar Baba, 2010

Berdasarkan kepada Jadual (1) di atas, ia menunjukkan tidak keselarasan had tempoh muallaf antara
negeri di Malaysia. Jawatankuasa Fatwa Kebangsaan meletakkan tempoh ini mengikut uruf,
manakala negeri-negeri lain meletakkan tempoh muallaf melalui keputusan Jawatankuasa Fatwa
negeri masing-masing. Negeri Selangor menetapkan tempoh muallaf selama 5 tahun manakala
Pahang dan Terengganu selama 7 tahun. Negeri Sabah memutuskan bahawa had tempoh asas

selama 5 tahun dan boleh ke 7 tahun. Baki negeri-negeri lain tidak menetapkan tempoh pangilan
muallaf yang memberikan ruang kepada muallaf untuk menerima zakat sehinggalah dimaklumkan
oleh pihak yang berwajib. Ketidak selarasan ini menimbulkan persoalan di kalangan muallaf yang
membandingkan skim bantuan yang diterima dari satu negeri dengan negeri yang lain. Setiap negeri
berhak untuk menentukan keputusan mereka dalam penentuan tempoh had pangilan muallaf.
Namun, dicadangkan sekiranya ada ruang-ruang untuk penyelarasan tempoh tersebut untuk
mengelakkan sebarang kekeliruan dan kesempatan yang boleh diambil disebabkan ketidak selarasan

perkara ini.

SKIM BANTUAN ZAKAT KEPADA MUALLAF DI MALAYSIA
Zakat diagihkan kepada muallaf melalui skim-skim yang disediakan oleh Majlis Agama Islam Negeri.
Skim-skim tersebut adalah seperti berikut:

Jadual 2: Jenis-jenis Skim Agihan/Bantuan Setiap Negeri

Negeri

Jenis dan Skim Agihan/Bantuan

Pulau Pinang

©oN O~ WNE

10.
11.
12.

(http://www.zakatpenang.com/zpp/index.php/agihan/jenis-agihan)

Pendidikan ( Pondok / IDIP / Dalam & Luar Negara)

Institusi PERKIM
Saguhati Perkahwinan
Saguhati Memeluk Islam

Peralatan Ibadat / Risalah & Kitab Agama

Kursus Kefahaman Islam

Kursus Dakwah Dan Kepimpinan
Bengkel Dakwah

Program Syiar Ramadhan
Saguhati Hari Raya

Kebajikan

Rumah Transit Saudara Kita

Selangor

Asnaf Muallaf (Umum)

WooNOURWNE

Saguhati Hari Raya

Pembinaan rumah berkelompok
Percetakan dan Penerbitan

Program Ceramah

Sumb. badan/persatuan muallaf
Bantuan kecemasan/runcit

Bantuan Pengurusan Unit Dakwah
Peralatan dan selanggaraan komputer
Aset Muallaf

. Bantuan Berkhatan

. Bantuan Perkahwinan

. Saguhati galakan

. Sambutan hari kebesaran Islam
. Pembinaan rumah indvidu

. Membaikpulih rumah

. Bantuan sewa rumah

. Pengurusan jenazah

. Bantuan kewangan bulanan

. Elaun kakitangan unit dakwah
. Bantuan Modal

. Kursus/Latihan

. Aktiviti/Lawatan sambil belajar

23. Elaun kelas agama asas
24. Elaun guru kelas agama asas
(http://www.e-zakat.com.my/jenis-bantuan/)

Asnaf Muallaf (Pendidikan)

1. Bantuan umum pelajaran

2. Dermasiswa muallaf
(http://www.e-zakat.com.my/jenis-bantuan-pendidikan/)

Kedah

1. Bantuan Kepada Saudara Baru Permulaan.
2. Bantuan Perkahwinan Saudara Baru.
3. Pusat Bimbingan Islam (PUSBA)- Bantuan Tahunan
4. Perbelanjaan Pembangunan Pusat Bimbingan Dan Latihan Saudara Baru
(PUSBA).
5. Lain-Lain Bantuan
(http://www.zakatkedah.com/index.php/agihan-zakat/skim-bantuan)

Terengganu

1. Skim Bantuan Bulanan

Skim Bantuan Sara Hidup

Skim Bantuan Sekolah

Skim Bantuan Modal Perniagaan

Skim Bantuan Membaiki Rumah

Skim Bantuan Segera

Skim Bantuan Dermasiswa (IPTS/IPTA)
Skim Bantuan Agensi Kebajikan/NGO
Skim Bantuan Hari Raya

10. Skim Bantuan Perubatan

11. Skim Bantuan Perkahwinan Muallaf
12. Skim Bantuan Sewa Rumah

13. Skim Bantuan Musibah/Bencana Alam
14. Skim Bantuan Pondok/Madrasah

©oN O~ WwWN

(Maijlis Agama Islam Dan Adat Melayu Terengganu dalam ‘Buku Panduan Skim Agihan

Bantuan Zakat’ ,2007)

Johor

1. Bantuan Sara Hidup

Bantuan Berdikari

Bantuan Perubatan

Saguhati Duit Raya

Saguhati Kelas Pengajian

Sumbangan Kelas Pengajian di Darul Ukhuwah

Sumbangan Program Peringkat Daerah / Negeri

(Maijlis Agama Islam Negeri Johor dalam ‘Panduan Permohonan Bantuan Zakat’)

N R~ WD

Negeri
Sembilan

11. Kompleks Sa’adah

Saguhati kemasukan Islam

Kursus muallaf

Bantuan Kebajikan Muallaf

Membaiki Rumah dan sewa rumah
Bantuan Perkahwinan Muallaf

Bantuan Modal dan Perniagaan

Bantuan Berkhatan

Dermasiswa Muallaf

Pertubuhan Badan Bukan Kerajaan Muallaf
10 Bantuan Ramadhan

090.\‘.0’9".#.00!\’!—‘

(Bahagian Zakat, Baitulmal Majlis Agama Islam Negeri Sembilan)

1. Saguhati memeluk agama Islam

Pahang 2. Bantuan tahunan (hari raya)
3. Sumbangan kepada badan pertubuhan serta elaun pendakwah Muallaf
4. Kelas bimbingan Muallaf
5. Sewaan bangunan bagi kursus Muallaf
6. Pusat latihan Muallaf
(Maijlis Agama Islam dan Adat Resam Melayu Pahang dalam brosur ‘Zakat Dijana, Asnaf
Dibela)
1. Saguhati pemelukan Islam
Melaka 2. Bantuan makanan bulanan (jika layak)
3. Bantuan pakaian sekolah
4. Bantuan persediaan Ramadhan
5. Bantuan pekerja sukarelawan
6. Bantuan perniagaan (kewangan)
7. Bantuan perniagaan (peralatan)
8. Kelas asas fardhu ain
9. Bimbingan dan khidmat nasihat
10. Program ziarah
11. Program ukhuwwah saudara baru (Orang asli)
12. Perkhidmatan berkhatan
13. Sumbangan mengerjakan umrah
14. Bantuan am
(Bahagian Agihan Zakat, Laporan Tahunan 2012, Majlis Agama Islam Melaka)
1. Bantuan Am / Guaman
Sabah 2. Bantuan Rawatan / Perubatan
3. Dermasiswa Pelajar ( Diploma / ljazah)
4. Pengurusan Jenazah
5. Bantuan Hari Raya Aidil Fitri
6. Pengurusan Kelas Bimbingan Saudara Baru
7. Skim Meraikan Saudara Baru
8. Skim Pendidikan Saudara Baru
9. Projek Pembangunan Asnaf
(http://www.zakat.sabah.gov.my/agihan/skim-bantuan.html)
1. Bantuan Saudara Baru
Perlis 2. Saguhati Memeluk Islam
(http://maip.perlis.gov.my/index.php/2012-11-22-03-40-31/baitulmal-zakat/skim-
bantuan-zakat-maips)
1. Bantuan Bulanan
Perak Bantuan Rumah

Bantuan Sewa Rumah
Bantuan Perubatan
Bantuan Aidilfitri
Bantuan Kecemasan / Segera
Bantuan Pengurusan Jenazah
Bantuan Persekolahan
Saguhati Galakan Kelas Fardhu Ain
10 Bantuan Modal
11. Program Kursus Dan Latihan
(Garis Panduan Umum Agihan Zakat Majlis Agama Islam Dan Adat Melayu Perak)

©oONOU A WN

Proceeding of the International Conference on Masjid, Zakat and Waqf (IMAF 2014)
(e-ISBN 978-967-13087-1-4). 1-2 December 2014, Kuala Lumpur, MALAYSIA. Page 6




1. Bantuan am saudara baru
Kelantan 2. Bantuan pelajaran
3. Bantuan penyelenggaraan projek
4. Bantuan dakwah orang asli dan bukan Islam
5. Bantuan untuk pertubuhan/tarbiah
6. Lain-lain bantuan khas perayaan
** Program ini dilaksanakan oleh Bahagian Agama MAIK
(www.e-
maik.my/public_new/index.php?option=com_content&view=article&id=306&Itemid=1
199)
1. Bantuan Pendidikan
Sarawak 2. Bantuan Rawatan / Perubatan
3. Bantuan Kecemasan Bencana
4. Bantuan Asas Bagi Asnaf Muallaf
5. Bantuan Modal Perniagaan (Dana lbnu Khaldun)
(http://www.tbs.org.my/www/?page=104) Tabung Baitulmal Sarawak
1. Bantuan Kewangan Bulanan
Wilayah 2. Bantuan Deposit Sewa Rumah dan Sewa Rumah Bulanan
Persekutuan 3. Bantuan Membina / Membaiki Rumah / Deposit Rumah
4. Bantuan Perubatan
5. Bantuan Perniagaan
6. Bantuan Deposit Sewa Beli Teksi
7. Bantuan Pertanian
8. Bantuan Am Persekolahan
9. Bantuan Am Pelajaran IPT
10. Bantuan Peralatan dan Kecemasan Persekolahan
11. Bantuan Biasiswa / Insentif Khas Pelajar Cemerlang Dalam dan Luar Negara
12. Bantuan Persediaan IPT
13. Bantuan Tuisyen
14. Bantuan Pelajar Kolej Antarabagsa Sains Perubatan PUSRAW!I (PICOMS)
15. Bantuan Pelajar IPB
16. Bantuan Galakan Hafaz Al-Quran
17. Bantuan Musibah
18. Bantuan Kepada Agensi-Agensi Kebajikan (NGO) & Institusi Pendidikan
19. Bantuan Perkahwinan
20. Bantuan Deposit Membeli Motosikal OKU
21. Bantuan Guaman Syarie
22. Bantuan Ramadhan
23. Bantuan Kecemasan
24. Bantuan Takaful Asnaf
(Laporan Tahunan 2011: Majlis Agama Islam Wilayah Persekutuan)
JAWHAR 1. Bantuan sagu hati Hari Raya
2. Bantuan kewangan bulanan
3. Bantuan sagu hati galakan saudara baru
4. Bantuan sambutan hari kebesaran Islam
5. Bantuan peralatan penyelenggaraan computer
6. Bantuan berkhatan
7. Bantuan perkahwinan
8. Bantuan sumbangan badan/persatuan saudara baru
9. Bantuan pembinaan rumah individu

10. Bantuan membaik pulih rumah

11. Bantuan sewa rumah

12. Bantuan pengurusan rumah perlindungan

13. Bantuan modal

14. Bantuan aktiviti/lawatan sambil belajar

15. Bantuan elaun kehadiran kelas agama asas

16. Bantuan kursus/latihan

17. Bantuan pengurusan jenazah muallaf
(Manual Pengurusan Agihan Zakat, 2009)

¢ Semua maklumat di atas berdasarkan pemerhatian penulis dalam Laman Web, Temubual,
Pamplet, Laporan Zakat dan sebagainya yang tertakluk kepada pindaan dari masa ke
semasa.

ANALISA DAPATAN
Hasil kajian mendapati banyak skim yang telah disediakan oleh Majlis Agama Islam Negeri dan Pusat
Zakat di Malaysia sama ada secara umum atau terperinci. Kewujudan skim-skim ini dilihat sebagai
satu usaha yang baik dari pihak-pihak yang terlibat sekaligus membuktikan keprihatinan mereka
dalam memelihara kepentingan dan hak-hak muallaf sebagai salah satu asnaf yang layak menerima
zakat. Perkara ini dilihat bukan hanya sebagai satu kewajipan malah dibangun atas dasar kesatuan
agidah dan persaudaraan di dalam Islam. Ini jelas menunjukkan keistimewaan Islam itu sendiri
sebagai sebuah agama yang menitikberatkan kesejahteraan ummah.
Berdasarkan kepada pemerhatian penulis, skim-skim bantuan ini mempunyai perbezaan yang ketara
di setiap negeri. Terdapat Majlis Agama Islam Negeri yang menyenaraikan skim bantuan zakat
kepada muallaf secara terperinci dan sebahagiannya hanya menyenaraikan skim bantuan ini secara
umum. Contoh yang sangat jelas ialah Tabung Baitulmal Sarawak dan Majlis Agama Islam Wilayah
Persekutuan menyenaraikan secara umum skim-skim mengikut bentuk bantuan seperti bantuan
sosial, pendidikan, ekonomi dan kebajikan yang melibatkan ke semua asnaf yang lain.
Secara umumnya berdasarkan kepada analisa yang dijalankan, Majlis Agama Islam Negeri
memfokuskan bantuan zakat kepada lima aspek yang utama iaitu aspek sosial, pendidikan, ekonomi,
kebajikan dan dakwah. Bantuan sosial termasuk bantuan kewangan bulanan atau sara hidup,
bantuan hari raya dan hari kebesaran Islam, bantuan sewa atau pembinaan rumah berkumpulan
atau indivdu, bantuan perubatan, bantuan berkhatan dan bantuan perkahwinan. Berdasarkan
kepada Jadual (2 ) di atas, lapan buah negeri menyediakan bantuan hari raya iaitu negeri Selangor,
Johor, Terengganu, Kelantan, Pulau Pinang, Pahang, Perak dan Sabah dengan catatan 57.1% bilangan
negeri yang menyediakan skim tersebut diikuti oleh bantuan perkahwinan dan bantuan perubatan
dengan masing-masing sebanyak 42.9% atau enam buah negeri.
Manakala aspek pendidikan merangkumi bantuan am persekolahan dan bantuan dermasiswa untuk
pelajar IPT atau IPTS.Skim-skim disediakan secara umum dan tidak hanya terhad kepada asnaf
muallaf semata-mata. Skim ini tertakluk kepada syarat-syarat yang ditetapkan oleh setiap Maijlis
Agama Islam Negeri. Terdapat lapan negeri yang menyediakan bantuan untuk asnaf yang ingin
melanjutkan pengajian ijazah pertama di IPT atau IPTS sama ada berbentuk bantuan persediaan atau
bantuan dermasiswa.
Melihat kepada aspek ekonomi, terdapat Majlis Agama Islam Negeri yang menyediakan modal
perniagaan kepada para muallaf yang ingin memulakan sesebuah perniagaan atau perkerjaan seperti
negeri Selangor, Terengganu, Negeri Sembilan, Melaka, Perlis dan Sarawak. Kebiasaannya, mereka
akan mengikuti kursus usahawan yang dianjurkan oleh Majlis Agama Islam Negeri dan akan
dibimbing secara berkala. Terdapat juga skim bantuan sewa beli teksi oleh Majlis Agama Islam
Wilayah Persekutuan sebagai satu inisiatif bagi mempertingkatkan ekonomi muallaf.
Aspek kebajikan merangkumi bantuan kecemasan bencana, saguhati memeluk Islam, bantuan
guaman, bantuan deposit membeli motosikal OKU dan bantuan Ramadhan. Sebanyak lima negeri
yang memberikan saguhati kepada muallaf yang baru memeluk agama Islam, empat negeri yang

Proceeding of the International Conference on Masjid, Zakat and Waqf (IMAF 2014)
(e-ISBN 978-967-13087-1-4). 1-2 December 2014, Kuala Lumpur, MALAYSIA. Page 8




menyediakan bantuan Ramadhan setiap tahun dan dua buah negeri yang menawarkan bantuan
guaman kepada muallaf.

Aspek dakwah pula amat penting dalam memastikan mereka sentiasa diberi ilmu dan kemahiran
dalam Islam. Bentuk bantuan ini tidak berikan secara langsung kepada muallaf tetapi diperuntukkan
bagi membiayai kos-kos yang diperlukan bagi mengendalikan kelas-kelas agama, ceramah-ceramah,
kursus-kursus dakwah dan bantuan kewangan kepada badan-badan bukan kerajaan yang
menjalankan dakwah kepada muallaf dan orang bukan Islam. Namun terdapat juga negeri yang
memberi elaun kepada muallaf yang menghadiri kelas agama khas seperti negeri Selangor.

Melihat kepada skim-skim yang disediakan, pengagihan zakat kepada muallaf ini tertumpu kepada
memenuhi keperluan asas yang amat diperlukan seperti bantuan tempat tinggal dan bantuan sara
hidup. Skim-skim ini adalah sangat perlu kerana memenuhi aspek-aspek asas ini di samping bantuan
sampingan lain daripada pihak-pihak NGO.

Aspek permantapan aqidah dan kefahaman agama memainkan peranan yang amat penting bagi
memastikan para muallaf mendapat bimbingan yang sempurna dan tidak mudah untuk kembali
kepada agama asal mereka. Fokus yang utama harus diberikan kepada pembinaan agidah muallaf
lebih daripada bantuan-bantuan yang bersifat materi.

PENUTUP

Muallaf merupakan satu golongan yang sangat dijaga kebajikannya di dalam Islam disebabkan
golongan ini diletakkan dalam posisi yang keempat selepas fakir, miskin dan amil. Skim-skim yang
disediakan adalah bertujuan untuk meningkatkan tahap kefahaman mereka tentang Islam. Perkara
yang amat penting yang harus ditekankan adalah tentang penyampaian maklumat terhadap skim-
skim yang telah disediakan kepada muallaf.

Menurut Aidit Ghazali dan Zulkifli Abd Hamid (2013) pengetahuan muallaf terhadap bantuan-
bantuan yang disediakan oleh pusat zakat Selangor pada tahap yang kurang memuaskan kecuali
pada program-program yang wajib diikuti oleh mereka. Isu ini berlaku mungkin disebabkan sumber
dan sistem penyampaian maklumat mengenai pemberian bantuan kepada golongan muallaf yang
memerlukan adalah kurang berkesan dan menjadi faktor penyumbang pada penerimaan bantuan
yang rendah.

Dicadangkan kepada Pusat Zakat dan Majlis Agama Islam memperkasakan kaedah penyampaian
maklumat bagi memastikan semua skim yang disediakan diketahui oleh masyarakat umum termasuk
pembayar dan penerima zakat. Mekanisma penyampaian maklumat yang strategik melalui masjid-
masjid, laman sosial, universiti-universiti, sekolah-sekolah dan tempat-tempat tumpuan orang ramai
harus digunakan dengan sebaiknya.

Semua badan-badan bukan kerajaan yang dibenarkan untuk menguruskan pendaftaran muallaf
mesti jelas tentang skim-skim yang disediakan oleh Pusat Zakat dan Majlis Agama Islam negeri.
Borang-borang yang berkaitan dengan permohonan juga perlu disediakan untuk memudahkan
muallaf memohon bantuan tersebut. Pogram muallaf bersama pegawai daripada Pusat Zakat dan
Majlis Agama Islam negeri harus diadakan dari masa ke semasa untuk mendapatkan penerangan
yang lengkap berkaitan skim-skim tersebut agar dapat dimanfaatkan dengan sebaik-baiknya.

Tahniah kepada Pusat Zakat dan Majlis Agama Islam Negeri yang telah menyediakan skim-skim
bantuan zakat termasuk peruntukkan yang khusus dalam memastikan semua golongan muallaf di
Malaysia sentiasa diberi perhatian dalam semua aspek. Semua pihak yang terlibat harus sama-sama
membantu pusat zakat dan Majlis Agama Islam dalam menyampaikan maklumat yang tepat kepada
muallaf dan membantu mereka dalam proses permohonan zakat.

Kerjasama daripada semua pihak amat penting bagi memastikan semua golongan muallaf menerima
zakat berdasarkan kepada syarat yang telah ditetapkan. Sekiranya perkara ini berlaku sudah pasti
tujuan dan matlamat zakat yang ditetapkan oleh Allah SWT akan tercapai sama ada sebagai
pembayar zakat atau penerima zakat.

Diharapkan implikasi daripada kajian ini dapat membantu institusi zakat dalam memantapkan
pengurusan agihan zakat kepada muallaf dan penyampaian maklumat tentang skim bantuan zakat
yang lebih efektif dan berkesan.

